
3 GIPUZKOAKO LURRALDE HISTORIKOKO XEDAPEN OROKORRAK  
ALDUNDIA - OGASUNA ETA FINANTZAK  
Apirilaren 22ko 378/02 FORU AGINDUA, 195 eredua onartzen duena.  

 

Apirilaren 22ko 378/2002 FORU AGINDUA, kreditu entitateei identifikazio fiskaleko 
zenbakia jakinarazi ez dieten titularren kontu eta eragiketak aitortzeko erabiliko den 
195 eredua eta ordenadore bidez zuzenean irakurriko diren euskarrien diseinu fisiko 
eta logikoak onartzen dituena. 

Abenduaren 21eko 117/1999 Foru Dekretuak, pertsona eta entitate jakin batzuek zerga 
Administrazioari informazioa emateko betebeharrari buruzko xedapen batzuk garatzen 
dituenak, 22. artikuluan ezartzen duenez, gertatzen bada kontuen edo bestelako 
eragiketen titularrek, epea amaituta, identifikazio fiskaleko zenbakia jakinarazi ez 
dutela, kreditu entitateek kontu edo bestelako eragiketa horien berri eman behar diote 
Zerga Administrazioari, nahiz eta kontu edo eragiketa horiek deuseztatuta egon edo 
identifikazio fiskaleko zenbakia epe hori amaitu ondoren jakinarazia izan.  

Gauzak horrela, abenduaren 29ko 1.029/2000 Foru Aginduaren bidez onartuta geratu 
ziren kreditu entitateei identifikazio fiskaleko zenbakia jakinarazi ez dieten titularren 
kontu eta eragiketak aitortzeko 195 eredua eta ordenadore bidez zuzenean irakurriko 
diren euskarrien diseinu fisiko eta logikoak. 

Hainbat arrazoi daude 195 eredu berria onartzeko: Alde batetik, moneta bakarra onartu 
izana; bestetik, inprimakiaren diseinu berria egin izana, eredua betetzea errazagoa izan 
dadin; eta, azkenik, euskarri magnetikoen ezaugarriak eta diseinu logikoen erregistroen 
azalpena beste modu batean eratu izana.  

Horiek horrela, honako hau, 

XEDATU DUT 

1. artikulua.  195 eredua onartzea. 

Bat.  Onarturik geratzen da foru agindu honen I. eranskinean ageri den 195 eredua. Epea behin amaituta, 
identifikazio fiskaleko zenbakia jakinarazi ez duten titularren kontu eta eragiketak adierazteko erabiliko 
dute kreditu entitateek eredu hau, abenduaren 21eko 117/1999 Foru Dekretuak 22. artikuluan dioenaren 
arabera.  

Aitorpen eredu hau euskarri magnetikoan aurkeztu beharko da, eta honela dago osatuta: Laburpen orri 
bat, bi ale dituena, bata Administrazioarena eta bestea interesatuarena, eta euskarri magnetiko bat edo 
batzuk. 

Bi.  Onarturik geratzen dira 195 eredua aurkezteko erabiliko diren euskarri magnetikoen diseinu fisiko eta 
logikoak, foru agindu honetako II. eranskinean ageri direnak. 

2. artikulua.  195 eredua aurkeztera behartuta dauden subjektu pasiboak. 



Kontuen edo bestelako eragiketen titularrek, dagokion epea amaituta, identifikazio fiskaleko zenbakia 
jakinarazi ez dutenean, kreditu entitateak behartuta egongo dira kontu edo bestelako eragiketa horiei 
buruzko 195 eredua aurkeztera, nahiz eta kontu edo eragiketa horiek deuseztatuta egon edo identifikazio 
fiskaleko zenbakia epe hori amaitu ondoren jakinarazia izan. 

3. artikulua.  195 eredua aurkezteko tokia eta epea. 

Bat.  195 eredua Gipuzkoako Foru Aldundiaren Ogasun eta Finantza Departamentuko Zerga 
Informatikako Atalean aurkeztuko da. 

Bi.  195 eredua hiruhileko natural bakoitza amaitu ondorengo lehen hilabetearen barruan aurkeztuko da, 
identifikazio fiskaleko zenbakia jakinarazteko epea hiruhileko horretan amaitua duten kontu eta eragiketei 
dagokienez. 

4. artikulua.  195 eredua aurkezteko prozedura.  

Bat.  195 ereduaren aitortzaileak ondoko agiri eta euskarri hauek aurkeztuko ditu: 

1.  Ereduaren laburpen orriaren bi aleak, behar bezala beteak. 

Aitorpena aurkeztean, aitortzaileak interesatuaren alea gordeko du beretzat, behin zigilatua izan eta gero, 
aurkeztu izanaren frogagiri gisa erabiltzeko. 

2.  Euskarri bat edo batzuk. Kanpoaldean etiketa bat izango dute itsatsita, eta bertan ondoko datu hauek 
adieraziko dira ordena honetan nahitaez: 

a)Gipuzkoako Foru Aldundia. 

b)Ekitaldia. 

c)Hiruhilekoa. 

d)195 eredua. 

e)Aitortzailearen identifikazio fiskaleko zenbakia. 

f)Aitortzailearen deiturak eta izena edo sozietatearen izena. 

g)Aitortzailearen helbidea, udalerria eta posta kodea. 

h)Harremanetarako pertsonaren deiturak eta izena. 

i)Pertsona horren telefonoa eta luzapena. 

j)Artxiboak jasotzen dituen erregistroen kopurua. 

k)Euskarriaren dentsitatea: 720 kB edo 1,44 MB, 3 ½’’-ko disketeetan. 

Datu horiek adierazteko, nahikoa izango da aurreko zerrendaren arabera bakoitzari dagokion letra aurretik 
jartzea.  

Artxiboak euskarri bat baino gehiago badu, guztiek sekuentzialki enumeratutako etiketa bana eramango 
dute era honetara, 1/n, 2/n, etab, «n» hori artxiboaren euskarri kopurua izango delarik. Aurkezle 
bakoitzeko artxibo bakarra egongo da. 



Bi.  Euskarri magnetiko guztiak behin-behineko izaeraz jasoko dira beren prozesaketa egin eta 
egiaztatuak izan arte. Foru agindu honetan ezarritako diseinu eta bestelako berezitasunekin bat ez 
datorrenean, aitortzaileari hamar laneguneko epea emango zaio aurkeztu duen euskarri magnetikoaren 
akatsak zuzendu ditzan. Egun horiek igaro eta Zerga Administrazioa ezin bada eskatutako datuetara iritsi 
funtsezko arazoak oraindik hor daudelako, urteko laburpena ez aurkeztutzat joko da ondorio guztietarako, 
eta zergapekoari horren berri emango zaio.  

Hiru.  Segurtasun arrazoiak direla-eta, euskarri magnetikoak ez dira itzuliko espreski eskatzen denean 
izan ezik. Horrelakoetan, edukia ezabatu ondoren itzuliko dira horiek edo beste batzuk. 

5. artikulua.  Ez-egoiliarrei buruzko datuen aitorpena. 

195 ereduan aitortu behar diren datuak Pertsona Fisikoen Errentaren gaineko Zergari eta beste arau 
tributario batzuei buruzko abenduaren 9ko 40/1998 Legearen arabera, lurralde espainiarrean egoiliarrak 
ez diren edo bertan establezimendu finkorik gabe aritzen diren pertsonei dagozkienean, herrialdearen 
kodea adierazteko haien helbidearena jarriko da abenduaren 30ko 1.074/1999 Foru Aginduaren III. 
eranskinean ageri diren herrialde gakoei jarraiki.  

AMAIERAKO XEDAPENA 

Foru agindu hau Gipuzkoako Aldizkari Ofizialean argitaratzen den egun berean jarriko da indarrean. 

Donostia, 2002ko apirilaren 22a.—Antton Marquet Artola, Ogasun eta Finantza Departamentuko Foru 
Diputatua.  

(4453) (4512) 

II. ERANSKINA 

Hona hemen kreditu entitateek txekez egindako eragiketak identifikatzeko erabili beharreko urteko 
aitorpena aurkeztean (195 eredua) euskarri magnetikoek bete behar dituzten ezaugarriak: 

A)EUSKARRI MAGNETIKOEN EZAUGARRIAK 

—Kartutxo magnetikoa: 

Mota: IBM-3480 edo bateragarria. 

Pistas: 18 edo 36. 

Luzera: Estandarra edo hedatua (3490E). 

Konpresioa: Aukerakoa (IDRC estandarra). 

Kodea: EBCDIC, hizki larriz. 

Etiketak: Etiketarik gabe. 

Markak: Zintaren hasieran eta amaieran. 

Erregistroak: 250 posiziokoak. 

Blokeo faktorea: 10. 

—Disketeak: 

3 ½’’-koa, alde bikoitzekoa. Dentsitate bikoitza (740 kB). MS-DOS sistema eragilea eta bateragarriak. 

3 ½’’-koa, alde bikoitzekoa. Dentsitate handia (1.44 MB). MS-DOS sistema eragilea eta bateragarriak. 

ASCII kodea hizki larriz, kontrol edo tabulazio karaktererik gabe. 

250 posizioko erregistroak. 

3½’’-ko disketeek fitxategi bakar bat eramango dute, IDxxxx izendatuko dena. Izan ere, xxxx aitortzen 
den zerga ekitaldiaren lau zifrak izango dira, eta fitxategi bakar horrek erregistro mota desberdinak jasoko 
ditu, B) atalean aipatzen den ordenean. 

Fitxategiak diskete bat baino gehiago hartzen badu, behar adinako fitxategitan banatuko da. Fitxategi 
partzial bakoitzak honako deitura eramango du: IDxxxx.NNN (NNN = 001. 002). Izan ere, xxxx aitortzen 
den zerga ekitaldiaren lau zifrak izango dira, eta NNN fitxategiek elkarren segidan izango duten zenbakia, 
001etik hasita. 

Artxibo partzialen erregistroak osoak izango dira beti, hau da, inoiz ezingo da fitxategia banatu eta 
fitxategi partzialetan osatu gabeko erregistroak utzi. 

Aitortzailearen ekipoak ez badu jarritako eskakizun teknikoetara egokitzeko gaitasunik, Zerga 
Informatikako atalburuarengana jo beharko da (tf.: 943.483.160; faxa: 943.483.293).  

B)DISEINU LOGIKOAK. 
ERREGISTROEN AZALPENA 



195 ereduaren aitortzaile bakoitzeko, hiru erregistro mota desberdin sartuko dira. Horiek laugarren 
posizioagatik bereziko dira honako irizpide hauen arabera: 

1. mota. Aitortzailearen erregistroa: Identifikazio datuak eta aitorpenaren laburpena. 1. motako 
erregistroaren diseinua, apartatu hauetan eta foru agindu honetako eranskinean aurrerago azaltzen dena. 

2. mota. Aitortuaren erregistroa: 2. motako erregistroaren diseinua, apartatu hauetan eta foru agindu 
honetako eranskinean aurrerago azaltzen dena. 

Aurkezpenaren ordena erregistro motaren araberakoa izango da. 1. motakorako, erregistro bakarra egongo 
da eta, 2. motarako, berriz, aitorpenean sartutako aitortuak adina erregistro. 

Eremu alfanumeriko eta alfabetiko guztiak ezkerraldetik hasiko dira betetzen eta eskuinaldetik zuriz 
beteak agertuko dira. Hizki larriak erabiliko dira, karaktere bereziak jarrita eta bokaletan azenturik jarri 
gabe. 

Hizkuntzaren karaktere bereziak adierazteko ISO-8859-1 kodeketa erabiliko da. Horrela, «Ñ» letra 209 
ASCII balioa izango du (Hex. D1) eta «Ç» letra (zedila maiuskula), aldiz, 199 ASCII balioa (Hex. C7). 

Eremu numeriko guztiak eskuinaldetik hasiko dira betetzen eta ezkerraldetik zeroz beteak agertuko dira, 
zeinurik gabe eta paketatu gabe. 

Eremuaren azalpenean bestelakorik esaten ez bada, eremu guztiek izango dute edukia. Edukirik ez 
badute, eremu numerikoak zeroz beteko dira, alfanumerikoak zurigunez joango direlarik. 

195 EREDUA 
 

A.  1. MOTAKO ERREGISTROA: 
AITORTZAILEA 

(Posizioak, izaera eta eremuen azalpena) 

—Posizioak: 1. 

Izaera: Numerikoa. 

Eremuen azalpena: Erregistro mota. 

«1» konstantea. 

—Posizioak: 2-4. 

Izaera: Numerikoa. 

Eremuen azalpena: Aitorpen mota. 

«195» konstantea. 

—Posizioak: 5-8. 

Izaera: Numerikoa. 

Eremuen azalpena: Ekitaldia. 

Aitortzen den zerga ekitaldiaren lau zifrak jarri behar dira.  

—Posizioak: 9-17. 

Izaera: Alfanumerikoa. 

Eremuen azalpena: Aitortzailearen IFZ. 

Aitortzen duen kreditu entitatearen IFZ jarriko da. 

Eremu hau eskuinaldetik hasiko da betetzen, azken posizioa kontrol karaktereak hartuko du, eta ezkerreko 
posizioak zeroz beteko dira, beti ere ekainaren 16ko 58/1998 Foru Dekretuak, IFZren osaketa eta 
erabilpena arautzekoak, ezartzen dituen arauei jarraiki. 

—Posizioak: 18-57. 

Izaera: Alfanumerikoa. 

Eremuen azalpena: Aitortzailearen Sozietate izena. 

Deiturak eta izena edo sozietate izena jarriko dira, anagramarik gabe. 

Inoiz ere eremu horretan ezin izango da jarri merkataritza izenik. 

—Posizioak: 58. 

Izaera: Alfabetikoa. 



Eremuen azalpena: Euskarri mota. 

Gako hauetako bat jarriko da: 

«C»: Informazioa kartutxo magnetikoan aurkezten bada. 

«D»: Informazioa disketean aurkezten bada. 

«T»: Transmisio telematikoa bada. 

—Posizioak: 59-107. 

Izaera: Alfanumerikoa. 

Eremuen azalpena: Harremanetarako pertsona. 

Harremanetarako pertsonaren datuak. Eremu hau bitan banatzen da: 

59-67: Telefonoa: 9 posizioko eremu numerikoa. 

68-107:Deiturak eta izena: Lehen deitura, tarte bat, bigarren deitura, tarte bat eta izen osoa jarri behar 
dira, ordena horretan nahitaez. 

—Posizioak: 108-120. 

Izaera: Numerikoa. 

Eremuen azalpena: Aitorpen frogagiriaren zenbakia.  

Aitorpen frogagiriaren zenbakia jarri behar da.  

—Posizioak: 121-122. 

Izaera: Alfabetikoa. 

Eremuen azalpena: Aitorpen osagarria edo ordezkoa.  

Aurkezten dena bigarren edo ondorengo aitorpen bat denean, honako eremu hauetako bat beteko da 
derrigorrez:  

121: Aitorpen osagarria: «C» jarriko da baldin eta aitorpen hau aurkezteko arrazoia lehendik aurkeztutako 
ekitaldi eta zergaldi bereko beste aitorpen batean aipatu gabe utzi ziren eragiketak sartzea bada.  

122: Ordezko aitorpena: «S» jarriko da baldin eta aitorpen hau aurkezteko arrazoia ekitaldi eta zergaldi 
berberari dagokion aurreko aitorpen bat baliogabetzea eta bere osoan ordezkatzea bada. Ordezko 
aitorpenak aurreko aitorpen bat bakarrik baliogabetu dezake. 

—Posizioak: 123-135. 

Izaera: Numerikoa. 

Eremuen azalpena: Aurreko aitorpenaren frogagiri zenbakia. 

«Ordezko aitorpena» eremuan «S» jarri bada, aitorpen ordezkatuaren frogagiri zenbakia jarri behar da.  



Eremuak 13 posizioko eduki numerikoa du. Beste edozein kasutan, zeroz bete behar da. 

—Posizioak: 136-137. 

Izaera: Alfanumerikoa. 

Eremuen azalpena: Zergaldia. 

2 posizioko eremu alfanumerikoa da. 

Ondoko taularen arabera aitorpena dagokion hiruhilabetearen gakoa: 

«1H» - Lehen hiruhilabetea. 

«2H» - Bigarren hiruhilabetea. 

«3H» - Hirugarren hiruhilabetea. 

«4H» - Laugarren hiruhilabetea. 

—Posizioak: 138-146. 

Izaera: Numerikoa. 

Eremuen azalpena: Kontu edo eragiketen erregistroen kopuru osoa. 

Aitortzaile honentzat euskarrian aitortuen zenbat erregistro sartu diren adieraziko da. Kontu edo eragiketa 
bera erregistro batean baino gehiagotan agertzen bada, zerrendaturik ageri den bezala zenbatuko da (2. 
motako erregistroen kopurua). 

—Posizioak: 147-164. 

Izaera: Numerikoa. 

Eremuen azalpena: Kontu edo eragiketa aitortuen gehieneko saldo edo zenbatekoen batura osoa. 

18 posizioko eremu numerikoa. 

Eremu hau bitan banatuta dago: 

147 Zeinua: Eremu alfabetiko hau bete beharko da «Kontu edo eragiketa aitortuen gehieneko saldo edo 
zenbatekoen batura osoa» (1. motako erregistro honen 148tik 164ra bitarteko posizioak) lortzeko 
batuketaren emaitza 0 (zero) baino txikiagoa denean. Kasu horretan «N» jarriko da. Beste edozein 
kasutan, eremu hau hutsune bat izango da. 

148-164 Zenbatekoa: 17 posizioko eremu numerikoa. 

«Gehieneko saldo edo zenbatekoa» eremuetan (aitortuaren erregistroetako 199tik 212ra bitarteko 
posizioak) adierazitako kopuruen batura osoa jarri behar da, koma dezimalik gabe. Aitortuaren 
erregistroetan «N» jarri bada «Gehieneko saldo edo zenbatekoaren zeinua» eremua betetzean (2. motako 
erregistroaren 198 posizioa), zenbateko horiek minus zeinuarekin konputatuko dira bertan adierazi 
beharreko zenbatekoak totalizatzean. 

Zenbatekoak eurotan jarri behar dira. 



Eremu hau bitan banatzen da: 

148-162: Gehieneko saldo edo zenbatekoaren zati osoa; edukirik ez badu, zeroz beteko da. 

163-164: Gehieneko saldo edo zenbatekoaren zati dezimala; edukirik ez badu, zeroz beteko da. 

—Posizioak: 165-250. 

Eremuen azalpena: Zuriguneak. 

Zenbateko guztiak positiboak izango dira. 

Edukirik gabeko eremu numerikoak zeroz bete behar dira.  

Edukirik gabeko eremu alfanumeriko eta alfabetiko guztiak zurigunez bete behar dira. 

Eremu numeriko guztiak eskuinaldetik hasiko dira betetzen, eta ezkerraldetik zeroz beteak agertuko dira. 

Eremuaren azalpenean kontrakoa esaten ez bada, eremu alfanumeriko eta alfabetiko guztiak ezkerraldetik 
hasiko dira betetzen, eta eskuinaldetik zuriunez beteko dira. Hizki larriak erabiliko dira, karaktere 
berezirik gabe eta bokaletan azenturik jarri gabe. 

B.  2. MOTAKO ERREGISTROA: 
AITORTUA 

(Posizioak, izaera eta eremuen azalpena) 

—Posizioak: 1. 

Izaera: Numerikoa. 

Eremuen azalpena: Erregistro mota. 

«2» konstantea. 

—Posizioak: 2-4. 

Izaera: Numerikoa. 

Eremuen azalpena: Aitorpen mota. 

«195» konstantea. 

—Posizioak: 5-8. 

Izaera: Numerikoa. 

Eremuen azalpena: Ekitaldia. 

1. motako erregistroan posizio hauetarako adierazitakoa jarri behar da. 

—Posizioak: 9-17. 

Izaera: Alfanumerikoa. 

Eremuen azalpena: Aitortzailearen IFZ. 

1. motako erregistroan posizio hauetarako adierazitakoa jarriko da. 

—Posizioak: 18-26. 

Izaera: Alfanumerikoa. 

Eremuen azalpena: Aitortuaren IFZ. 

Aitortuak epea amaitu ondoren IFZ aurkeztu duenean bakarrik bete behar da eremu hau. 

Pertsona fisikoa bada, aitortuaren IFZ jarri behar da, IFZren osaera eta erabilerari buruzko ekainaren 16ko 
58/1998 Foru Dekretuak jasotako arauei jarraituaz. IFZrik ez duten aitortu adingabeak edo ezgaiak 
direnean, baldin eta beren legezko ordezkariak epea amaitu ondoren aurkeztu badu bere IFZ, eremu hau 
ez da bete behar, baizik eta «Legezko ordezkariaren IFZ» eremua, eta horretan legezko ordezkariaren IFZ 
jarri behar da (aita, ama edo tutorea).  

Aitortua errentak egozten dituen pertsona juridikoa edo entitatea bada (ondasun komunitatea, sozietate 
zibila, banatu gabeko herentzia, etab.), hari dagokion identifikazio fiskaleko zenbakia jarri behar da. 

Eremu hau eskuinera lerrokatu behar da; kontrol karakterea azken posizioa izango da, eta ezkerreko 
posizioak zeroz beteko dira. 



—Posizioak: 27-35. 

Izaera: Alfanumerikoa. 

Eremuen azalpena: Ordezkariaren IFZ. 

Aitortua adingabea bada eta IFZrik ez badu, legezko ordezkariaren identifikazio fiskaleko zenbakia jarri 
behar da eremu honetan, haren IFZ epea amaitu ondoren aurkeztu duenean. Bestela, eremu honen edukia 
tartez bete behar da.  

Eremu hau eskuinera lerrokatu behar da; kontrol karakterea azken posizioa izango da, eta ezkerreko 
posizioak zeroz bete behar dira. 

—Posizioak: 36-75. 

Izaera: Alfanumerikoa. 

Eremuen azalpena: Aitortuaren deiturak eta izena, Sozietatearen izena edo izendapena. 

Eremu honetan jarri behar da epea amaituta IFZ aurkeztu ez duten kontu edo eragiketa titularren deiturak 
eta izena edo, bestela, izendapena edo sozietate izena, nahiz eta kontu edo eragiketa horiek lehenago 
deuseztatuak izan edo IFZ aipatu epea amaitu ondoren aurkeztu.  

Dena den, berezitasun hauek kontuan hartu beharko dira IFZ jakinaraztean: 

a)Adingabeen edo ezgaien izenean dauden kontuetan, horiek legez ordezkatzen duten pertsonenak jarri 
ahal izango dira haien IFZren ordez. 

b)Titular baten baino gehiagoren izenean dauden kontuetan, horien guztien IFZ jarri beharko da. Dena 
den, kontu baten titularrak bakarrik bi ezkontideak direnean, haietako baten IFZ nahikoa izango da. 

c)Atzerriarekiko transakzio ekonomikoei buruzko abenduaren 20ko 1.816/1991 Errege Dekretuak 
jasotakoaren arabera Espainiako ez-egoilar izaera frogatu duten pertsona fisikoen edo entitateen izenean 
dauden kontuak salbuetsita daude identifikazio erregimenetik. Salbuespen hori ez dago zabalduta haien 
titularrak Espainian duen establezimendu bati ordaindutako etekinak ematen dituzten kontuetara. 

Pertsona fisikoak badira, lehen deitura, tarte bat eta izen osoa jarri behar dira, ordena horretan nahitaez. 
Aitortua adingabea bada, adingabearen deiturak eta izena jarriko dira eremu honetan. 

Errentak egozten dituzten entitateak badira, entitatearen izena edo izendapen osoa jarri behar da 
anagramarik gabe.  

—Posizioak: 76-115. 

Izaera: Alfanumerikoa. 

Eremuen azalpena: Ordezkariaren deiturak eta izena, Sozietatearen izena edo izendapena. 

Epearen barruan IFZ aitortu ez duen legezko ordezkaria duten adingabeak edo ezgaiak badira, eremu hau 
betetzeaz gain, «Aitortuaren deiturak eta izena, sozietate izena edo izendapena» eremua ere bete beharko 
du (6-75 posizioak), eta haietan adingabearen edo ezgaiaren datuak jarri beharko ditu.  

Pertsona fisikoak badira, lehen deitura, tarte bat, bigarren deitura, tarte bat eta izen osoa jarri behar dira, 
ordena horretan nahitaez. 



Errentak egozten dituzten entitateak badira, entitatearen izena edo izendapen osoa jarri behar da 
anagramarik gabe.  

Erne: Baldin eta aitortua IFZ ez duen eta epearen barruan IFZ aitortu gabeko legezko ordezkaria duen 
adingabea edo ezgaia bada, legezko ordezkariaren helbideari buruzko datuak jarri behar dira.  

—Posizioak: 116-117. 

Izaera: Numerikoa. 

Eremuen azalpena: Probintzia kodea. 

Oro har, aitortuaren edo, bidezkoa bada, legezko ordezkariaren helbideari dagokion probintziaren edo, 
hala bada, hiri autonomoaren bi digitu numerikoak jarri behar dira, honako zerrenda honen arabera. 

ARABA 01 LEON 24 

ALBACETE 02 LLEIDA 25 

ALACANT 03 LUGO 27 

ALMERIA 04 MADRIL 28 

ASTURIAS 33 MALAGA 29 

AVILA 05 MELILLA 52 

BADAJOZ 06 MURTZIA 30 

BARTZELONA 08 NAFARROA 31 

BURGOS 09 OURENSE 32 

CACERES 10 PALENTZIA 34 

CADIZ 11 PALMAS, LAS 35 

KANTABRIA 39 PONTEVEDRA 36 

CASTELLO 12 ERRIOXA 26 

CEUTA 51 SALAMANCA 37 

CIUDAD REAL 13 S.C. TENERIFE 38 

KORDOBA 14 SEGOVIA 40 

CORUÑA, A 15 SEVILLA 41 

CUENCA 16 SORIA 42 

GIRONA 17 TARRAGONA 43 

GRANADA 18 TERUEL 44 

GUADALAJARA 19 TOLEDO 45 

Gipuzkoa 20 VALENTZIA 46 

HUELVA 21 VALLADOLID 47 



HUESCA 22 BIZKAIA 48 

BALEARRAK 07 ZAMORA 49 

JAEN 23 ZARAGOZA 50 

Lurralde espainiarrean establezimendu iraunkor bidez jarduten ez diren ez-egoiliarrak badira, 99 jarri 
behar da. 

—Posizioak: 118-120. 

Izaera: Numerikoa. 

Eremuen azalpena: Herri kodea. 

Lurralde espainiarrean establezimendu iraunkor bidez jarduten ez diren ez-egoiliarrak badira, XXX jarri 
behar da. Izan ere, XXX herri kodea da abenduaren 30eko 1.074/1999 Foru Aginduak, kontu 
bankarioetan baimendutako pertsonen urteko aitorpena eta hori euskarri magnetikoan aurkezteko diseinu 
fisiko eta logikoak onartzen dituenak, jasotakoaren arabera.  

Egoiliarrak badira, edo egoiliarrak izan gabe, lurralde espainiarrean establezimendu iraunkorraren bidez 
aritzen badira, 118-120 posizioetan zeroak jarriko dira. 

—Posizioak: 121-146. 

Izaera: Alfanumerikoa. 

Eremuen azalpena: Kale izena eta etxe zenbakia.  

Aitortuaren helbideari dagokion kale izenaren aurretik, hobe izango da haren deskripzioa jartzea: Plaza, 
kalea, pasealekua Eta, ahal izanez gero, deskripzio horren ordez haren siglak jarriko dira 121-122 
posizioetan, gako hauei jarraituaz: 

AL= zumardia, herrixka 

AP= apartamendua 

AV= hiribidea 

BL= etxe saila 

BO= auzoa 

CH= txaleta 

CL= kalea 

CM= bidea 

CR= errepidea 

CS= baserria 

CT= aldapa 

ED= eraikina 



GL= biribilgunea 

GR= etxe taldea 

CV= galtzara nagusia 

LU= tokia 

ME= azoka 

MU= udalerria 

MZ= mantzana 

PB= auzunea 

PG= poligonoa 

PJ= pasabidea 

PQ= parkea 

PZ= plaza 

PR= luzapena 

PS= pasealekua 

RB= ranbla 

RD= ingurabidea 

TR= zeharbidea 

UR= urbanizazioa 

Izena osorik sartzen ez bada, ez da grabatu beharko ez artikulurik, ez posposiziorik eta ez juntagailurik, 
eta izenburuak laburtu beharko dira. (ad.: Gotz = gotzaina). 

Gainerako kasuetan, erabilera orokorreko siglak erabilita laburtu behar da. 

Era berean, etxe zenbakia edo puntu kilometrikoa adierazi behar da. 

—Posizioak: 147-166. 

Izaera: Alfanumerikoa. 

Eremuen azalpena: Aitortuaren edo jasotzailearen gakoa.  

Udalerriaren izenaren lehen 20 posizioak jarri behar dira.  

—Posizioak: 167. 

Izaera: Alfabetikoa. 



Eremuen azalpena: Aitortuaren gakoa. 

Gako hauetako bat jarriko da: 

Gakoa Azalpena 

T Titularra 

N Jabe soila 

U Usufruktuduna 

—Posizioak: 168-170. 

Izaera: Numerikoa. 

Eremuen azalpena: Titular kopurua. 

Aitortutako kontu edo eragiketan daudelarik, IFZ aurkeztu duten edo aurkeztu ez duten titular edo 
partaideen kopuru osoa jarri behar da. Erregistro bat jarri beharko da identifikazio fiskaleko zenbakia 
epearen barruan jakinarazi ez duten haietako bakoitzeko. 

—Posizioak: 171-172. 

Izaera: Numerikoa. 

Eremuen azalpena: Kontzeptu gakoa. 

Kode hauetako bat jarriko da: 

01.  Kontu korronteak 

02.  Aurrezki kontuak 

03.  Epekako ezarpenak 

04.  Kontu finantzarioak 

05.  Kreditu kontuak 

06.  Etekin esplizitua duten aktibo finantzarioak 

07.  Etekin inplizitua duten aktibo finantzarioak, salbu Zor Publikoa 

08.  Etekin inplizitua duten aktibo finantzarioak: Zor Publikoa 

09.  Bestelako eragiketak 

—Posizioak: 173. 

Izaera: Alfabetikoa. 

Eremuen azalpena: Kode motaren gakoa. 

Kontuaren, gordailuaren edo eragiketaren identifikazioaren arabera, gako hauetako bat jarri behar da: 



Gakoa Azalpena 

C Kontu edo eragiketaren identifikazioa, bezeroaren kontu kodea adierazita (BKK) 

V Eragiketaren identifikazioa, baloreen kontu kodea adierazita (BAK) 

O Bestelako identifikazioa 

—Posizioak: 174-177. 

Izaera: Alfanumerikoa. 

Eremuen azalpena: IBAN kodearen aurrizkia. 

Espainiarako IBAN kodearen lehen lau posizioez osatuta dago (kontu bankarioaren nazioarteko kodea). 

Eremu hau bitan banatuta dago: 

174-175 Herri koda (ISO): ES balioa hartzen duen eremu alfabetikoa. 

176-177 Kontrol digitua: Banku jaulkitzaileak aitortzaileari entitate kodea eman ez dionean edo eragiketa 
BAK edo BKK bati egozten ez zaionean eta, beraz, IBAN ez dagoenean, zurigunez bete beharko da. 

—Posizioak: 178-197. 

Izaera: Alfanumerikoa. 

Eremuen azalpena: Kontu edo eragiketaren identifikazioa.  

Honela jokatuko da: 

1.  Kontu eta ezarpenetan (01etik 05era bitarteko kontzeptu kodeak), bezeroaren kontu kodea (BKK) jarri 
behar da. 

Egitura hau du: 

Posizioak Azalpena 

178-181 Entitate kodea 

182-185 Bulego kodea 

186-187 Kontrol digituak 

188-197 Kontu zenbakia 

2.  Aktibo finantzarioen eragiketetan edo bestelako eragiketetan (06tik 09ra bitarteko kontzeptu kodeak), 
balioen kontu kodea (BAK) edo bezeroaren kontu kodea (BKK) jarri behar da. 

Egitura hau du: 

Posizioak Azalpena 

178-181 Entitate kodea 



182-185 Bulego kodea 

186-187 Kontrol digituak 

188-197 Kontu zenbakia 

3.  Banku jaulkitzaileak aitortzaileari entitate kodea eman ez dionean edo eragiketa BAK edo BKK bati 
egozten ez zaionean, entitateak bere barrurako definitutako identifikazioa jarri beharko da. 

—Posizioak: 198-212. 

Izaera: Numerikoa. 

Eremuen azalpena: Gehieneko saldoa edo zenbatekoa. 

Eremu hau bitan banatzen da: 

198 Zeinua: Eremu alfabetikoa: Kontu edo gordailuaren saldoa edo eragiketaren zenbatekoa negatiboa 
bada, «N» jarri behar da. Beste edozein kasutan, eremu honen edukia tarte bat izan behar da. 

199-212 Zenbatekoa: 14 posizioko eremu numerikoa. 

Koma dezimalik gabe jarri behar da IFZ jakinarazteko epearen barruan lortutako gehieneko saldo edo 
zenbatekoa. 

Zenbatekoak eurotan jarri behar dira. 

Eremu hau bitan banatuta dago: 

199-210: Gehieneko saldo edo zenbatekoaren zati osoa; edukirik ez badu, zeroz bete behar da. 

211-212: Gehieneko saldo edo zenbatekoaren zati dezimala; edukirik ez badu, zeroz beteko da. 

Era berean, eragiketari, kontuari edo gordailuari lotutako aitortuak asko direnean, haietako bakoitzari 
egozten zaion zenbatekoa jarriko da beren partaidetza portzentajearen arabera.  

—Izaera: 213-250. 

Eremuen azalpena: Zuriguneak. 

Zenbateko guztiak positiboak izango dira. 

Edukirik gabeko eremu numerikoak zeroz bete behar dira.  

Edukirik gabeko eremu alfanumeriko eta alfabetiko guztiak zurigunez bete behar dira. 

Eremu numeriko guztiak eskuinaldetik hasiko dira betetzen, eta ezkerraldetik zeroz beteak agertuko dira. 

Eremuaren azalpenean kontrakoa esaten ez bada, eremu alfanumeriko eta alfabetiko guztiak ezkerraldetik 
hasiko dira betetzen, eta eskuinaldetik zuriunez beteko dira. Hizki larriak erabiliko dira, karaktere 
berezirik gabe eta bokaletan azenturik jarri gabe. 

  


